
argitaratua. Ondoren publikatu 
zituen beste bi obra: Gauaren 
atzekaldean eta Bizitza pit-pila.

Ongi merezitako omenaldia, 
beraz, ziurrenik segida ere izarv 
go duena.

A R G IA  aldizkariaren 75. urteurrena

Aurten ospatu du “Argia” al- 
dizkariak sortu zeneko bere 75. 
urteurrena. Urriaren erdialdean 
eskaini zuen 1.500. ale berezia.

Argia, gaur egun, zenbait 
pertson^i gazteen eskuetan in­
dartu eta garatu den aldizkari 
sendo bat bilakatu da. Horren 
adibide dira ARGiA-k bai teknolo-

gia berria eta bere egoitza berria 
Lasarte-Orian estrainatu izana. 
ANTZA inprimategiarekin eta 
APIKA informatika etxearekin el- 
karlanean eman dute urrats berri 
hau, ARGiA-ren  hobekuntzan ere 
nabarituko dena. Gure zorionik 
beroena eta, noia ez, urte asko- 
tarako.

EU SK AD I sariak

Gasteizko Gobernuak eta Di- 
putazioek antolatzen duten Eus- 
kadi Sari honek lau sari ditu be­
rez, baina urteko bi sari bakarrik 
konbokatzen dira: iaz nobeta eta 
antzerkia eta aurten saiogintzari 
eta poesiari egokitu zaie.

Euskaraz zein gaztelaniaz 
emandako sarien artean, Jon So- 
dupe azkoitiarra, saiakeran eta 
Amaia Iturbide bilbotarra, poe- 
sian izan dira aurtengo Euskadi

Literatur sarien irabazleak. Gaz* 
teianiaz, berriz, Eduardo Gil Bera 
nafarra, saiakeran, eta José An­
tonio Rodriguez Medeiros oren- 
searra poesian.

Mikel Eb<eberria Kultura sail- 
buruordeak adierazi zuenez, par- 
tehartzea handitzen ari da urtetik 
urterà, eta, hórrela, aurtengoan, 
24 idazlan aurkeztu ziren euska­
raz eta 49 gaztelaniaz, horietatik 
43 poesian eta beste 6ak saiake­
ran.



Euskarazko lanen epaimahaia 
Mikel Azurmendik, Patxi Goena- 
gak, Juan Otaegik, Ibón Sarasola 
eta Felipe Juaristik osatu zen. 
Felipe Juaristik ezan zigunez: 
“Saiakera alorrean kalitate handi- 
ko lanak jaso ditugu, baita arlo 
honetan bete- betean sartzen ez 
diren baina oso interesgarriak di­
ren beste idazlan batzuk ere, 
hauen artean. esate baterako, 
atsotitzei buruzko bat. argitara- 
tzea merezi dutenak”.

Jon Sudupe, Zumaiako Ikas- 
tolako irakaslea da eta lehendik 
ere "Mikel Zarate” saria 1983. ur­
tean eta “ Irun saria" 1990.ean 
eskuratua da. Oraingoan aurkez­
tu zuen saioa "llustrazioaren bi­
detik argi berri bila Frankfurten” , 
saiakerak zientzia, etika eta poli- 
tikaren etika bezalako gaiak uki- 
tzen ditu. Habermas filosofo eta 
soziologo alemanak ezarritako il- 
doari jarraituaz, eta, Felipe Jua­
ristik esan zigunez “erderaz argi- 
taratzeko ere batere lotsarik ez 
duen lana da, beste hizkuntzetan 
egiten diren azterketen adinako 
maila badu eta” ,

Poesiari buruz, osterà, ez zen 
epamahiaren sentzaloa hain ona 
izan "olerkien erdiak behintzat 
txarrak eta horietako batzuk oso

txarrak iruditu baitzaizkigu". Ira- 
bazleak, ordea, hizkuntza “gozo 
eta argla” erabili du bere "Gelak 
eta zelaiak” idazterakoan, baita 
"metafora aberatsak ere, egileak 
naturarekin lotura estua duela 
adierazten dutenak.

Amaia Iturbide Mendinueta, 
irabazlea, Bilbon jaioa da eta Ar- 
bizun hazia. Gaur egun Getxon 
bizi da. Euskal Filologia ikaske- 
tak burutu zituen Deustuko Uni- 
bertsitatean. Artikulu asko Idatzi 
eta argltaratu ditu, han hemenka, 
aldizkari eta egunkari desberdi­
netan kultura gaiak jorratuz, ba­
tez ere. literatura eta artea. Bide- 
batez, esan dezagun egan aldiz- 
kariko kolaboratzalleen artean 
dugula. Bi ikerlan eginak ditu. 
biak argitaragabeak: Jean Etche- 
pareren idazkera eta Euskal kon- 
takizun tradizionalaren sustraiez. 
Argitaratuak, bestalde, hiru poe­
ma liburu: Eskaileraren b i aldee- 
tan (Erein, 1986). Itzulbidea 
(Erein, 1992). Azken honek kriti­
ka saria jaso zuen eta Gelak eta 
zelaiak, 1994.eko Xabier Llzardi 
saria.

Zorionak, beraz, bal Jon So- 
duperl eta bal Amaia Iturbideri.

G.E.


